
به‌شى یه‌كه‌م: وشكه‌ساڵی و لێكه‌وته‌كانی

1. وشکەساڵی چییە؟

وشــکە ســاڵی  بەیەکێک لەو دیاردە سروشــتییانە دادەنرێت کە 
لــە ناوچەیــەک بــۆ ماوەیەکــی دیاریکــراو رودەدات لــە ئەنجامی 
کەمبونەوەی رێژەی داهاتی ئاو، کاتێک ناوچەکە توشی کەمبارانی 
بــەردەوام دەبێــت بەبــەراورد بەڕێژەی سروشــتی بــاران بارینی 
ناوچەکە، ئه‌مه‌ش کاریگەری گەورە دەکاتە سەر سیستەمی ژینگە 

و کشتوکاڵ لەناوچەی زیانلێکەوتو.

لە روی زانســتییەوە سەرهەڵدانی وشکەساڵی بۆ یەکجار لەماوەی 
7 تا 13 ســاڵ بە کردارێکی ئاســایی دادەنرێــت، دوبارەبونەوەی 

زیاتر لە 2 جار بەکردارێکی ناسروشتی هەژماردەکرێت.
چەند جۆرێکی وشکەساڵی هەیە، له‌وانه‌: کشتوکاڵی، هایدرۆلۆجی، 

کەشناسی، گشتی.

2. کەمبونەوەی سەرچاوەی ئاو

کەمــی رێــژەی بارانباریــن کاریگەرییەکــی خراپی کردوەتە ســەر 
سەرچاوەکانی ئاو، بەڕێوبەری ئاوی دەوروبەری گەرمیانیش دەڵێت 
بەهۆی وشکەساڵییەوە لەچەندین شوێن کێشەی ئاو دروست بوە.
نــەوزاد حەمیــد، بەڕێوبــەری بەڕێوبەرایەتــی ئــاوی دەوروبــەری 
گەرمیــان، دەڵێــت: بۆ ئاوی ژێر زەوی ئەمســاڵ وشکەســاڵییە، 
کەمــی رێــژەی بارانباریــن کاریکردوەتە ســەر دابەزینی ئاســتی 
ئــاوی ژێرزەوی، چەندەها کانیمان هەیە وشــکی کردوە و لەلایەن 
هاوڵاتیانەوە ئاگەدار دەکرێینەوە لە وشکبونی سەرچاوەکانی ئاو.
دەشــڵێت: ئێستا لە مانگی 6 داین کاریگەرییەکان بەمشێوەیەیە، 
پێدەچێت لە مانگی )7 و 8(ـــدا رێژەی وشکبونی سەرچاوەکانی 
ئاو رولە زیادبون بکات، لە چەندەها شــوێن روبەروی کێشەی ئاو 

بوینەتەوە بەو هۆیەوە.
هاوکات د. عەبدولموتەڵیب رەفعه‌ت، مامۆستای زانکۆ و توێژەری 
بواری ژینگه‌ و ئاو، دەڵێت: وشکەســاڵی کاریگەریی راستەوخۆی 
دەبێــت لەســەر دابەزینی ئاســتی ئاوی ژێــرزەوی بەهۆی ئەوەی 
رێژەی پێویســت لە ئاوی بــاران دزەناکاتە ژێر زەوییەوە و نابێتە 

هۆی پاراوبونی ئاوی ژێرزەوی.
پشتبەستن بە ئاوی ژێرزەوی وەک سەرچاوەی سەرەکی دابینکردنی 
ئاو بۆ دانیشتوان، گرفتی دابەزینی ئاوی ژێرزەوی بەرەو ئاستێکی 

خراپتر بردوە.
د. عه‌بدولموتەڵیــب رەفعه‌ت، باســی لەوەکرد: بەشــێوەیەکی زۆر 
خــراپ مامەڵــە لەگەڵ ئــاوی ژێرزەویــدا دەکرێت، لــە زۆرێک لە 
ناوچەکانی هەرێمی کوردســتان ئاســتی ئاوی ژێر زەوی دابەزیوە، 
چونکە زیاتر لە 90%ـی دانیشتوانی هەرێم پشت بە ئاوی ژێرزەوی 
دەبەستن و لە بەرانبەردا ئاوی سەرزەوی بەتەواوی پشتگوێخراوە.
لــە بەرامبەردا نــەوزاد حەمیــد، بەڕێوبــەری بەڕێوبەرایەتی ئاوی 
دەوروبــەری گەرمیــان، پشتڕاســتی ئــەو قســه‌یەدەکاتەوە »بۆ 
دابینکردنــی ئاوی ماڵان بەرێژەی 90% پشــت بە ئــاوی ژێرزەوی 
دەبەســتن بە هۆی نەبونی پرۆژەی ئاوی گەورە لە ســەر روباری 
ســیروان، لەرێگــەی لێدانی بیری قوڵەوە ئاوی دانیشــتوان دابین 

دەکەین«.
بۆ چارەســەرکردنی ســەرهەڵدانی گرفتی بێ ئاویی لەو شوێنانەی 
بەهــۆی وشکەســاڵییەوە ســەرچاوەکانی ئاویان وشــکی کردوە، 
بەڕێوبەرایەتــی ئــاوی دەوربەری گەرمیان پێویســتی بە بودجەی 

فریاکەوتنە.
نــەوزاد حه‌میــد، بەڕێوبــەری بەڕێوبەرایەتــی ئــاوی دەوروبــەری 
گەرمیان، دەڵێت: لەکاتی ســەرهەڵدانی وشکەســاڵی دا پێویستە 
بودجەیەکــی فریاکەوتنمــان لــە بەردەســتدا بێت بۆ ئــەوەی ئەو 
شــوێنانەی ســەرچاوەکانی ئاویان وشــکدەکات بە زوترین کات لە 
رێگــەی تەنکــەرەوە بێت یان بــه‌ هەڵکەندنی بیر بێــت یاخود به‌ 
راکێشــانی بۆڕی ئاو لە شوێنێکی تره‌وه‌، چارەسەری کێشەی بێ 

ئاوییان بۆ بکرێت.
لەپێناو کەمکردنەوەی کاریگەرییەکانی وشکەساڵی و مەترسیەکانی 
دوبارەبونەوەی ئەم دیاردەیە، شــارەزایەکی بواری ئاو بەپێویستی 
دەزانێت بەشێوەیەکی زانستی مامەڵە لەگەڵ ئاوی ژێرزەویدا بکرێت 

و پلانی پێشوەختە بۆ روبەڕوبونەوەی  وشکەساڵی دابنرێت.
د. عه‌بدولموتەڵیب رەفعه‌ت، مامۆستای زانکۆ و توێژه‌رى پسپۆری 
ژینگــه‌ و ئــاو، دەڵێــت: پێویســتە  لەمەبــەدوا وادابنرێــت هەمو 
ســاڵێک وشکەساڵییە، گرنگە پلانی ساڵانەمان بۆ روبەڕوبونەوەی 
وشکەســاڵی ئامادەبێــت، ناوچەی گەرمیان لە ماوەی 25 ســاڵی 
رابردودا زۆرترین ســاڵ دوچاری ئەم دیاردەیە بوەتەوە، پێویستە 
بەشێوەیەکی زانستی  ئاوی ژێرزەوی دەربهێنرێت بەپشت بەستن 
بە تەکنیکی تەناهیکراو کە پشت بە رێژەی باران دەبەستێت.  

دەشــڵێت: لــە بواری کشــتوکاڵکردندا سیســتەمی نــوێ پەیرەو 
بکرێــت بۆ کەمکردنــەوەی بەفیرۆدانی ئاو، دانانی پێوەر بۆ هەمو 
ئــەو بیرانــەی کــە هەیە بــۆ رێگریکردن لــە بــە هەدەردانی ئاو، 
بەپێچەوانەشــەوە مەترسی لە ســەر ئایندەی ئاو دروست دەبێت، 
پێویســتە هەوڵی جدی بدرێت بــۆ رێگریکردن لە لێدانی بیری بێ 
مۆڵەت و سزادانی توندی ئەو کەسانەی هەڵدەستن بە لێدانی بیر 

لە دەرەوەی یاسا. 

دابەزینی ئاســتی ئاوی ژێر زەوی کاریکردوەتە ســەر وشــکبونی 
ئاوی ژێرزه‌وی، حکومەت لەرێگەی پێدانی مۆڵەتی بیری بەدیلەوە 

چارەسەری گرفتی وشکبونی ئاوی بیرەکان دەکات.
حامــد جومعە، بەڕێوبەری بەڕێوبەرایەتی ئاوی ژێرزه‌وی گەرمیان، 
دەڵێت: لەساڵانی رابردودا بیرێکی زۆر لێدراوە کە قوڵییان لە 50 
بۆ 60 مەترە، بەنەمانی ئاو لەو بیرانە لە کاتی وشــکە ســاڵیدا، 
پێویســتە داوای بیــری بەدیل بکرێت بۆ چارەســەرکردنی گرفتی 

وشکبونیان.
دەشــڵێت: حکومەت بە رێگەی یاسایی رێگەپێدان دەکات بۆ ئەو 
بیرانەی ســەرچاوەی ئاویان وشــكی کردوە، بیرێک ئاوی وشــکی 
کردبێــت ئەبێت مۆڵەتی بیری بەدیلی پێبدرێت پاش پڕکردنەوەی 
بیری یەکەم، ئەمە ئەو بیرانە ناگرێتەوە بە نایاسایی هەڵکەندراون.
هاوکات ئارام ســابر، لێپرســراوی بەشــی کشــتوکاڵی ســەرقەڵا، 
دەڵێت: رۆژانە لەلایەن جوتیارانەوە بە رێژەیەکی بەرچاو داواکاری 
بۆ پێدانی مۆڵەتی بیری بەدیل دێتە لامان کە بەهۆی وشــکبونی 
بیرەکانیان و دابەزینی ئاســتی ئــاوەوە داوای مۆڵەتی بیری دیکە 

دەکەن.
رۆژگار ســالار، جوتیارێکی دانیشتوی گوندی حاجی عەوادی سەر 
بە ناحیەی ســەرقەڵایە، بەمەبەســتی پێدانی مۆڵەتی بیری بەدیل 
ســەردانی بەشی کشتوکاڵی ناحیەی ســەرقەڵای کردوە، دەڵێت: 

دو بیرمان هەیە كه‌ لە ساڵی 2010ـــەوە بەقوڵی 150م دروستمان 
کردوە هەریەکەیان دو بۆ ســێ ئینج ئاوی هەبوە، به‌ڵام ئەمســاڵ 

کێشەی کەمی ئاوی بۆ دروستبوە.
دەشــڵێت: مامەڵــەی بیری بەدیلمــان کردوە پــاش پرکردنەوەی 
بیرەکــە بیرێکی دیکە هەڵکەنین، دەبێت قوڵی بیرەکانمان 200 تا 

نزیکەی 300 مەتربێت ئەوکاتە دەگەیەتە ئاوێکی باش.
شــێرزاد حه‌مید، جوتیارێکی دانیشــتوی گوندی ســەی جەژنییە، 
دەڵێــت: بیری گوندەکەمان بەهۆی دابەزینی ئاســتی ئاوەکەیەوە 
رێژەیەکــی کەم ئــاوی هەیە و نیوەی هەوایە، ئاوەکەی لێڵ بوە و 
پێویستی ئاوی گوندەکە پرناکاتەوە »کە ئاو دابەزێت لێڵ ئەبێت 

و بەکەڵکی خواردنەوە نایەت«.
دەشــڵێت: بەهــۆی وشکەســاڵییەوە 4 ناعورم وشــکی کردوە کە 
ســاڵانی پێشــو هه‌ریه‌كه‌یان 4 ئینج ئاویان هەبو و بۆ کشتوکاڵ و 
ئاژەڵداریی ســودێکی زۆرمان لێدەبینی، »ئێستا یەک قەترە ئاوی 

تیادا نەماوە«.
بەپێــی ئامارێکــی بەڕێوبەرایەتــی ئــاوی ژێــر زەوی گەرمیــان، 
زۆرتریــن بیــری بەکاربردنی ئاوی ژێرزەوی لــە گەرمیان بەرێگای 
کشــتوکاڵییەوەیە کــە 1222 بیــری کشــتوکاڵی لە ســنورەکەدا 
تۆمارکــراون، ســەرباری بونــی ســەدان بیــری نایاســایی کــە 

تۆمارنەکراون.

3. ئاوی ژێرزه‌وی

ئاماری رێژەی دابارینی پێنج ناوچەی سنوری ئیدارەی گەرمیان بۆ 5 ساڵ بە پێی داتاكانى بەشی کەشناسی له‌ بەرێوبەرایەتی 
گشتى کشتوکاڵی گەرمیان بە پێوەری )ملم(

جوتیــاران لە بەرهەمی گەنمی ئەمســاڵدا بەهــۆی کەمبارانییەوە 
روبــەڕوی زیــان بونەتەوە، وەکخۆیــان دەڵێن: ئەو پارەیەشــیان 
دەســت ناکەوێتەوە کە لەچاندنی گەنمدا خەرجیان کردوە بەهۆی 

ئەوەی بەروبومەکەی وەکو پێویست نەبوە.
ئیبراهیم مه‌حمود، جوتیارێکی دانیشــتوی گوندی نازێی ســەر بە 
قــەزای کــەلارە، دەڵێــت: بەرهەمی گەنمی ئەمســاڵ جگە لەزیان 
ســودێکی ئــەو تۆی نەبو بۆمــان، بڕی 5 تەن گەنمم وەشــاند 8 
ملیۆن دینارم تیادا خەرج کرد، بەرهەمەکەی بەو شێوەیەنەبو کە 

تەنها ئەو تێچوه‌ی تیایدا خەرجم کرد دەریبکاتەوە.
دەشــڵێت: جوتیــار په‌ین و بنەتۆوی بەقەرزهێنــاوە، لە ئەنجامی 
ئــەو زیانەی لەبەرهەمی ئەمســاڵ کردویەتــی توانای دانەوەی ئەو 

قەرزەی نیە.
بورهــان حه‌ســه‌ن، جوتیارێکــی گونــدی زەردی حەمەی ســەربە 
ناحیــەی رزگارییــە، دەڵێت: لە دو تۆن گەنمی وەشــیندراو تەنها 
بنەتوەکەی بۆ دەرکردم، بەشێکی ئەو تۆوەی وەشاندم بەهۆی بێ 

بارانییەوە سەوز نەبو.
»رێــژەی باران بارین لەنێوان 250 بۆ 400 ملم کەمتربێت، کێشــە 
بۆ  بەرهەمە کشــتوکاڵییەکان دروستدەکات، بەتایبەتی بەروبومە 
کشــتوکاڵییە باوەکانی وەکــو گەنم، کاتێک بڕی پێویســت باران 
نابارێت کاردەکاتە ســەر کەمبونەوەی رێژەی بەروبومه‌كه‌ى«. د. 
هەڵگورد نەسرەدین، مامۆســتا له‌ زانكۆی پۆلیته‌كنیكی گه‌رمیان 

وای وت.
 هاوکات شــادیە حســێن، بەڕێوبەری گشتی کشتوکاڵی گەرمیان، 
دەڵێت: پێشبینیمان دەکرد بەرهەمهێنانی گەنم ئەمساڵ لە سنوری 
گەرمیان لە ســەروی 100 هه‌زار تــەن گەنم بێت، بەڵام لەئەنجامی 
رودانی وشکەساڵیه‌وه‌، پێشبینی نیوەی ئەوە دەکەین کە لە نێوان 

)40-50( هەزار تۆن گەنم بەرهەمهاتبێت.
زۆربەی جوتیــاران زیانیان لەبەرهەمە کشــتوکاڵیەکانیان کردوە، 
بەهــۆی وشکەســاڵی و نەبارینی بڕی پێویســتی بــاران، تەنانەت 
بەهۆی شــین نەبونی بەروبومەکانیان بەشێکیان وازیان لێهێناوە و 

نەیاندوریوەتەوە.
ئازاد محه‌مه‌د، جوتیارێکی دانیشــتوی قــەزای کەلارە، لە گوندی 
تەنورە گەنمی چاندوە، باس لەوەدەکات: لەسەر روبەری 40 دۆنم 
زەوی بری 2 تۆن گەنمم وەشــاند، پشــتم بە ئاوی باران بەســت، 
بەڵام بەهۆی وشکەســاڵییەوە بەرهەمەکــەی باش نەبو، بۆئەوەی 
تێچــوی زیاترم لەســەر نەکەوێــت و کرێی دورینەوەی بێتەســەر، 

هەمویم نەدورییەوە.
هەروەک ئیبراهیم مه‌حمود، جوتیارێکی دانیشتوی گوندی نازێیە، 
دەڵێــت: بەهۆی نەبارینی بڕی پێویســتی بارانــه‌وه‌، ئەو گەنمەی 
بەرهەمهاتوە گەنمێکی لاوازە و گەشەی تەواوی نەکردوە، هەندێک 
لــەو گەنمەی وەشــاندم بە کەڵکــی دورینەوە نەهــات دام بەدەم 

مەڕوماڵاتەوە بیخوات.
دوبارەبونەوەی وشکەســاڵی لەســاڵانی رابردودا و نەبارینی باران 
لەکاتی خۆیدا، وایکردوە بەشــێک لە جوتیاران پشــت بە ئاودانی 
دەســتکرد ببەســتن بۆ چاندی دانەوێڵە؛ بەڕێوبەری کشــتوکاڵی 
گەرمیانیــش باس لــەوەدەکات وشکەســاڵی وایکــردوە داواکاری 

لێدانی بیر زۆر بێت.
شادیە حسێن، وتیشی: رێژەی ئەو روبەرەی بۆ لێدانی بیر دانراوە 
20 دۆنمــە، بەلێدانــی بیر لەســەر روبەری زەوییەکــی 20 دۆنمی، 
دەتوانرێت لەرێگەی کارکردن بەسیستمی نوێی کشتوکاڵی، بەشی 

کشوکاڵکردنێکی جوان و رێکوپێک بکات.
دەشــڵێت: لــە ئێســتادا داواکارییەکــی زۆر دێتە لامــان لە لایەن 
جوتیارانەوە بەمەبەســتی لێدانی بیر، ئەمســاڵ روبەری 22 هەزار 
دۆنــم زەوی كراوه‌ بە مەرەشــە »ئاوپرژێــن«، ئەمەش هەواڵێکی 
دڵخۆشــکەرە، چونكه‌ بەکارهێنانی مەرەشە بەهەدەردانی ئاو کەم 

دەکاتەوە.
حه‌ســه‌ن فەتــاح، دانیشــتوی گوندی ســەیدەی ســەر بەناحیەی 
ســەرقەڵا، وتی: ساڵانە لەگەرمیان وشکەساڵی رودەدات، هەربۆیە 
بــۆ کشــتوکاڵکردن بیرمــان لێداوە و پشــت بە ئــاوی ژێر زەوی 

دەبەستین.

4. کەرتی کشتوکاڵ

ئاماری پێشبینیکراوی بەرهەمی دانەوێڵە )گەنم( لە ماوەی )5( ساڵی رابردودا بەنزیکەیی

وتیشــی: ماوەی دو ســاڵە لەرێگەی سیســتەمی مەرەشەوە گەنم 
دەکەم، روبەری 22 دۆنم زەویم کردوە بە کشــتوکاڵ، ســەرەڕای 
ئەوەی تێچویەکی زۆری هەیە، بەڵام زەرەرمەند نەبوم کردومە بەو 

سیستەمە و بەرهەمی ئەمساڵمان یه‌ك به‌ 20 بڕیویەتی.
»بــۆ کەمکردنــەوەی کاریگەرییەکانــی وشکەســاڵی، پێویســتە 
جوتیــاران گۆڕانکاریــی لــە شــێوازی کشــتوکاڵکردنیاندا بکەن، 
بەشــێوەیەک کە بگونجێت لەگەڵ کەشــوهەوای ناوچەکە، ئه‌مه‌ش 
لەرێگــەی بەکارهێنانــی سیســتمی ئاوپرژانــدن«. ســتار عه‌لی، 
بەڕێوبــەری بەڕێوبەرایەتی توێژینەوەی کشــتوکاڵی گەرمیان وای 

وت.
تێکچونــی کات و وەرزی بــاران باریــن، درەنگ کەوتــن و ناڕێکی 
باران، کاردەکاتە سەر گەشەی بەروبومە کشوکاڵییەکان، ئەمەش 

بە وشکەساڵی کشتوکاڵی دادەنرێت.
د. هەڵگورد نەسرەدین، مامۆستای زانکۆی پۆلەتەکنیکی گەرمیان، 
دەڵێــت: لــە ئەنجامــی ئــەو گۆڕانکاریانەی بەســەر سیســتەمی 
کەشوهەوادا هاتوە، باران لە هەمو مانگەکاندا نابارێت، هەندێکجار 
لــە مــاوەی دو رۆژدا بڕى 100 ملم بــاران دەبارێت، بەڵام دواتر بۆ 
ماوەی مانگێك بۆ دو مانگ نابارێت، ئەم ناڕێکییە لە ریتمی باراندا 
کاریگەری خراپی بۆ ســەر کشــتوکاڵ هەیــە، بەتایبەتی لەماوەی 

گوڵکردندا نەبارینی باران کاردەکاتە سەر گەشەی روەکەکە.
دەشــڵێت: ئەم ســیفەتەی کەشــوهەوا و نەبارینی بــاران لەکاتی 

پێویستدا، بە وشکەساڵیی کشتوکاڵیی دادەنرێت.
هــاوکات ســتار عه‌لــی، بەڕێوبــەری بەڕێوبەرایەتــی توێژینەوەی 
کشــتوکاڵی گەرمیــان، دەڵێــت: مانگه‌كانــی شــوبات و ئــادار 
)2 و 3( مانگێلێكــى هەســتیارن بــۆ گەنم، چونكه‌ ئــەو ماوەیە 
ماوەی گوڵکردنیانه‌، ئەگەر توشــی وشکەســاڵی ببێت کاردەکاتە 
ســەر بەرهەمەکــەی و وەک پێویســت نابێــت، به‌شــێوه‌یه‌ك ئەو 
تایبەتمەندیانــەی لــە گەنمێکــی پێگەیشــتودا هەیە لە شــێواز و 
هەیکەلی و قورسایی دەنکە گەنمەکەدا، بەباشی دەست ناکەوێت.
جگه‌ له‌ نه‌بارینی باران، ســه‌رماش كاریگه‌ریی و لێكه‌وته‌ى خۆی 

هه‌بوه‌.
ئەنــوەر عه‌بدولعه‌زیــز، ئەندازیــاری کشــتوکاڵی، وتــی: جگە لەو 
ناهاوســەنگییەی لە باران بارینی ئەمساڵدا رویدا، دابەزینی پلەی 
گەرمی لە مانگی 2ـى ئەمساڵدا بۆ ژێر سفر، بەرهەمی کشتوکاڵی 
دەیمی روبەڕی نەخۆشــی کــردەوە، ئەمەش وایکردوە زیانی زیاتر 

بە جوتیاران بگەیەنێت. 
کەمکردنــەوەی  و  وشکەســاڵی  دیــاردەی  روبەڕوبونــەوەی  بــۆ 
لێکەوتەکانی لەســەر کەرتی کشــتوکاڵ، شــارەزایانی کشــتوکال 
بەپێویستی دەزانن حکومەت  بیر لە رێگاچارەسەر بکاتەوە و بەو 

ئەرکە هەستێت.
د. هەڵگــورد نەســرەدین، مامۆســتا لــه‌ زانكــۆی پۆله‌ته‌كنیكــی 
گه‌رمیان، دەڵێــت: به‌هۆی دوبارەبونەوەی دیاردەی وشکەســاڵی 
لەمــاوەی چەنــد ســاڵێکی کەمــدا، پێویســتە حکومــەت کار بۆ 
چارەســەر و کەمکردنەوەی کاریگەرییەکانی وشکەســاڵی لەســەر 

کشتوکاڵ بکات.
دەشــڵێت: یەکێک لە ئەرکە ســەرەکییەکانی حکومەت دەبێت بیر 
لە  جێگرەوە بکاتەوە بۆ چارەســەری ئەم دۆخە، ئەویش هێنانی 
تــەرزی نوێــی گەنمە کە بەرگەی وشــکە ســاڵی بگرێــت، له‌گه‌ڵ 

پەیرەوکردنی شــێوازی نــوێ لە کەم کێڵانی خاکدا به‌شــێوه‌یه‌ك 
بەکەمترین بەکارهێنانی ئاو بەروبوم بدورێتەوە.

لــە  بەرامبەردا شــادیە حســێن، بەڕێوبەری گشــتی کشــتوکاڵی 
گەرمیان وتی: وەکو به‌شــى توێژینەوەمان، )5( جۆر دانه‌وێڵه‌مان 
كه‌ توێژینه‌وه‌مان له‌سه‌رى كردوه‌ پەسەندکراوە لە عێراقدا، دوانیان 
جۆیە و ســیانیان گەنمە، ســاڵانە خۆمان دابەشــیدەکەین بەسەر 
ژمارەیەکی کەمی جوتیاردا، چونکە ســەرەتا کە گەنمێک پەسەند 
دەکەیت رێژەیەکی زۆرت بەردەســت نیە بۆ ئەوەی زیادی بکەیت، 

دەبێت چەند جوتیارێک هەڵبژێریت بۆ چاندنى.
وتیشــی: جوتیارانمــان ســاڵانە گەنمــی توێژینــەوە له‌ســه‌ركراو 
بەکاردەهێنن، کە بەرگەی کەمبارانی و گۆڕانکارییەکانی کەشوهەوا 
ده‌گرێت، ئەو جوتیارانەی کە  لە کەمبارانی تێگەیشتون، هانایان 
بــۆ ئێمــە هێنــاوە و ئــەو بەرهەمانــە بەکاردەهێنن کــە بەرگەی 

وشکەساڵیی دەگرێت.
ئەوەشــی خســتەڕو: لە رێگــەی رێکخراوی IOMـــه‌وه‌  ئامێری 
کێڵانــی ســفریمان بــۆ دابینکــراوە بــە ســود بینین لــەو ئامێرە 
توانیومانە شــێوازی کشــتوکاڵی پارێزراو ئەنجــام بدەین، گرنگی 
ئەم ئامێــرە لەوەدایە تاڕادەیەکی باش توانــای بەرەنگاربونەوەی 
وشکەســاڵی و کەمبارانی دەبێتەوە لە زیاتر لە شێوازه‌ کشتوکاڵە 
تەقلیدییەکە، هەروەها ســود لە هەمــو دڵۆپێکی ئاو دەبینێت کە 

لەو ناوچەیە ببارێت.
هێمــای بەوەشــکرد: لــە لایەن 15 بــۆ 20 جوتیــارەوە ئامێرەکە 
تاقیکراوەتــەوە و لــە تاقیکردنــەوە دەرچوە و جێگــەی متمانەی 
جوتیارانــە »هەربۆیــە دەتوانم بڵێم بۆ ســاڵی داهاتــو لەوەڕزی 
چاندندا كه‌ڵه‌كه‌بون دروست دەبێت لەسەر ئەو دو ئامێرەی هەمانە 

و داواكاریان له‌سه‌ر زۆر ده‌بێت«.
بەڕێوبەرایەتی کشــتوکاڵی گەرمیان پێویستی بە نزبكه‌ى 7 ملیار 
دینارە بۆ کەمکردنەوەی لێکەوتەکانی وشکەساڵی و ئەو زیانانەی 

بەر کەرتی کشتوکاڵ کەوتوە.
شادیە حسێن، بەڕێوبەری گشتی کشتوکاڵی گەرمیان، وتی: لەلایەن 
ئیدارەی گەرمیان و وەزارەتەوە پێمان راگەیەنراوە داواکارییەکانمان 
چییــە بۆ ئەم دۆخەی رویداوە، داوای بودجەیەکمان کردوە بەبڕی 
3 ملیاردینــار بۆ ئالیــک و نزیکەی 3 ملیار و 85 ملیۆن دینار بۆ 

بنەتۆی جوتیاران.
وتیشــی: داوای دابینکردنــی ئامێری کێڵانی ســفریمان کردوە بۆ 
ئەوەی جوتیاران لەرێگەیەوە کشتوکاڵ بکەن کە رێژەی سەرکەوتنی 
کشتوکاڵ بەم ئامێرە 99%ـه‌، کۆی بودجەی داوکراومان نزیکەی 7 
ملیار دینارە و ئاراســتەی لایەنی پەیوەندیدارمانکردوە و چاوەرێی 

وەڵامدانەوەین.
تائێستا لە هەرێمی کوردستان یاسایەک نییە بۆ پاراستنی بەرهەمی 
کشــتوکاڵی کاتێــک توشــی ئافات دەبێــت بــۆ قەرەبوکردنەوەی 

جوتیاران.
لەوبارەیەوە شادیە حسێن بەڕێوبەری گشتی کشتوکاڵی گەرمیان، 
دەڵێت: نەخێر یاســایەک نیــە، بەڵام وەکــو ئەنجومەنی وەزیران 
ســندوقێکیان هەبــو کە ســندوقی زیانە سروشــتیەکانە بۆ هەمو 
زیانــەکان، بــەڵام بەهیچ شــێوەیەک لــە مــاوەی کارکردنمدا ئەو 

قەرەبوەم نەبینیوە.

ســەرچاوەی ســەرەکی خۆراکی ئــاژەڵ لەوەڕگا سروشــتییەکانە، 
کەمی رێژەی باران بارین کاریگەری کردوەتە سەر نەبونی لەوەڕگا، 
ئەمەش ئاژەڵدارانی روبەڕوی گرفتی نەبونی لەوەڕ بۆ ئاژەڵەکانیان 

کردوەتەوە.
بەختیار ئەحمه‌د، لێپرســراوی ســامانی ئاژەڵ لــە بەڕێوبەرایەتی 
گشتی کشتوکاڵی گەرمیان، دەڵێت: وشکەساڵی کاریگەری خراپی 
لەســەر ســامانی ئاژەڵ هەیە، لەســنوری گەرمیان ئاژەڵداران بۆ 
دابینکردنی ئالیک بۆ ئاژەڵەکانیان پشت بە لەوەڕگا سروشتیەکان 

دەبەستن.
دەشــڵێت: ســەرهەڵدانی وشکەســاڵی کاردەکاتــە ســەر نەبونی 
لەوەڕگا، بــەم هۆیەوە ئاژەڵداران ناتوانن خۆراک بۆ ئاژەڵەکانیان 

دابین بکەن.
هاوکات رەشید به‌کر، بەڕێوبەری به‌ڕێوبه‌رایه‌تى دارستان و پاوانی 
گەرمیــان، دەڵێت: بونی لەوەڕگا پەیوەســتە بە بونــی بارانەوە، 
نەبونی بارانیش بەهۆی وشکەســاڵییەوە کاریگەریی راســتەوخۆی 
هەیە لەســەر نەبونی لەوەڕگا و کەمبونەوەی ئەو پێداویستییانەی 
خاوەن ئاژەڵ بۆ لەوەڕاندن و بەخێوکردنی ئاژەڵەکانیان پێویستیانە 

وەکو پاوان.
ئاژەڵدارانــی گونــدەکان به‌هــۆی نه‌بونــى لــه‌وه‌ڕگا و لــە پێنــاو 
دابینکردنی خۆراک بۆ ئاژەڵەکانیان، رولە ناوچە کوێســتانییەکان 
دەکــەن، تێچوی گواســتنەوەی ئاژەڵەکانیــان بارگرانییەکی زۆری  

لەسەر دروستکردون.
ژمــارەی  دەڵێــت:  نــازێ،  گونــدی  دانیشــتوی  محه‌مــه‌د،  دارا 
مەڕوماڵاتمــان زۆرە، نەبونی لەوەڕ وایکردوە توانای ئیدارەدانیمان 
نەبــو لەگونــد، هەربۆیــە بــۆ دابینکردنی لــەوەڕ لەمانگی 4ـــى 

ئەمساڵه‌وه‌ مه‌ڕوماڵاتمان گواستەوە بۆ ناوچەی پێنجوێن.
عــادل عه‌لــی، ئاژەڵدارێکــی کۆچەرییە، دەڵێت: ئێمــە کۆچەرین 
گەرمیان و کوێســتان دەکەین بژێوی ژیانمان لەســەر ئاژەڵدارییە، 

نەبونی لەوەڕ کاریگەری زۆری لەسەر ژیانمان دروستکردوە.
دەشڵێت: بەهۆی نەبونی لەوەڕگا و گواستنەوەی ئاژەڵەکانمان لە 
ناوچەیەکــەوە بۆ ناوچەیەکی تر، لەروی ئابورییەوە قورســاییەکی 
زۆری لەســەر دروستکردوین، هەر گواســتنەوەیەکی ئاژەڵەکانمان 
یەک ملیۆن دینار خەرجیمان لەســەر دەکەوێت، ئەچینە شوێنێک 
بــۆ دابینکردنــی لــەوەڕ 3 بۆ 4 ملیــۆن دینارمان لــێ وەردەگرن 
ئەمەش وادەکات »لەو ســەرەوە لایەکی ئاژه‌ڵه‌كانمان بدەینەوە و 

شتێکی ئەو تۆمان بۆ نامێنێتەوە«.
»بە هۆی ئەو کاریگەرییەی وشکەساڵی دەیکاتە سەر سەرچاوەی 
خۆراکــی ئــاژەڵ لەگەرمیــان، خــاوەن ئاژەڵــەکان ناچــارن بــۆ 
دابنیکردنــی خۆراک بۆ ئاژەڵەکانیان گەرمیان و کوێســتان بکەن 
ئەمــەش لەروی ئابوری و گواســتنەوە و رێــگاو بانەوە کاریگەری 
خــۆی بەجێدەهێڵێــت« د. محه‌مــه‌د عه‌بدولکه‌ریم، پرۆفیســۆری 

یاریدەدەر لە زانکۆی پۆلەتەکنیکی گەرمیان، وای وت.
وتیشی: لای خۆمان وەک وڵاتانی پێشکەوتو نییە خواردنی ئالیک 
و خوارده‌مه‌نــی پێچــراوە ئامادەبکرێت بۆ ئاژەڵ بۆ هەمو کاتێک، 
چونکــە  لای خۆمــان وڵاتێکی تاڕادەیەک تازەپێگەیشــتوە و زۆر 

پەیوەست نییە بە دروستکردنی ئالیکی ئامادەکراوەوه‌.
ئەو ئاژەڵدارانەی لە گوندەکان دەمێننەوە بۆ دابینکردنی خۆراکی 
ئاژەڵەکانیــان، ناچارن بەشــێک لە ئاژەڵەکانیان بفرۆشــن، ئەوان 
جگــە لە خەمی کۆکردنه‌وەی ئالیک بۆ زســتان، بۆ وەرزی هاوین 
و پایزیــش دەبێــت خەرجــی دابینکردنــی ئالیــک و لەوەڕراندنی 

ئاژەڵەکانیان لە ئەستۆ بگرن.
ئەکبــه‌ر ئەحمــه‌د، ئەنجومەنــی گونــدی پیازەجاڕ لــه‌ گه‌رمیان، 
دەڵێت: لە پێناو دابینکردنی خۆراک بۆ ئاژەڵەکان، ئاژەڵدار هەیە 
بەروبومــی ئەو ســاڵەی چەند بــەرخ بێت ئەیفرۆشــێت بۆ کڕینی 
دەغڵــودان »پێــی ئێــژن قایمــە، قایمــەی بۆ ئەکات بــۆ ئه‌وه‌ى 

ئەمساڵی پێی بخاتەڕێ«. 
دەشــڵێت: ئاژەڵداران لە ئێســتاوە لە هەوڵدان بۆ کرینی خۆراک 
بۆ ئاژەڵەکانیان لە بازاڕی رەشــدا، ئەم خۆراکە تا مانگی 9 و 10 
بیانبــات، دوای ئــەوە چاوەڕوانــی باران و پەڵەیــن »ئەگەر پەڵە 
نەدات، هەر ساڵێک توانای بەرگە گرتنی هەیە دوای ئەوە ئاژه‌ڵدار 

ناچارە ئاژه‌ڵه‌كانى بفرۆشێ«. 
بەختیــار حەمەخــان، لە گونــدی توکن لە گەرمیــان، دەڵێت: لە 
ماوەی 12 مانگا تەنها 2 مانگ تێچوی خۆراکیی ئاژەڵمان لەســەر 
نییــە، لــەوەڕزی زســتان بــە ئالیــک و کا بەخێویــان دەکەین لە 

هاوینیشدا گەنمیان بۆ ئەکڕین.
دەشڵێت: 200 سەر ئاژەڵم هەیە لەئێستادا بە بڕی 3  ملیۆن دینار 
جاڕم بۆ کڕیوە »جاڕ: خەلەی گەنمه‌ به‌ دروێنە ناکراویی«، نەبونی 
لەوەڕ وایکردوە ئێستاش وەکو زستان وابێت بۆ ئاژەڵەکانمان.

هــاوکات بەختیــار ئەحمــه‌د، لێپرســراوی ســامانی ئــاژەڵ لــە 
بەڕێوبەرایەتی گشــتی کشــتوکاڵی گەرمیان، دەڵێت: وشکەساڵی 
و نەبونی لەوەڕ ئەرکی سەرشــانی خاوەن ئاژەڵانی قورس کردوە، 
گرنگترین شــت بۆ ئاژەڵ ئالیکە کە ئالیــک نەبو ناچارە بیکڕێت، 

ئەمەش وایکردوە لە ئێستاوە )کا( دەستنەکەوێت.
لــە بەرامبەردا، دارا محه‌مه‌د- ئاژەڵدار، دەڵێت: »لە ئێســتادا کە 
هاوینە نرخی کا و جۆ بەرزبوەتەوە، ئاوا بروات بۆ زستان بەرزتر 
دەبێتــەوە، بەهۆی وشکەســاڵییەوە تێچوی خەرجی ئاژەڵەکانمان 

زیاتر لەسەر دەکەوێت«. 
کارەکانــی حکومــەت بۆکەمکردنەوەی لێکەوتەکانی وشکەســاڵی 
لەســەر کەرتی ئاژەڵــداری، هاوکاری کردنی ئــەو پرۆژانەیە وەکو 
جێگرەوەی پاوانی سروشتی سودی لێ ببینرێت، ئەمەش پێویستی 

بە بودجەیەکە بۆ جێبە جێکردنی.
لەمبارەیەوە رەشــید به‌کر، بەڕێوبەری به‌ڕێوبه‌رایه‌تى دارســتان و 
پاوانی گەرمیان، دەڵێت: داوای پێویستییەکانی پاوانی دەستکردمان 
کــردوە، بۆ خاوەن ئــاژەڵان و ئەو جوتیارانەی کــە خاوەن بیری 

ئیرتیوازین پاوانی دەستکرد بۆ ئاژڵەکانیان پەرەپێبدەن.
دەشــڵێت: لــە رێگــەی دەرخســتەیەکەوە داومانە بــە حکومەت 
داوای دابینکردنــی تــۆوی وێنجە و ســەماد و ئامێری دورینەوەی 
وێنجەمانکردوە، ساڵانی رابردوش کە وشکەساڵی بو، دەرخستەمان 

داوە بە حکومەت بەهۆی نەبونی بودجەوە هیچ نەکراوە.
»دەرئەنجامەکانی وشکەســاڵی لەســەر ســامانی ئــاژەڵ تا بڵێی 
خراپە، لەبەرئەوەی گەرمیان کاریگەریی وشکەساڵی زیاتر لەسەره‌ 
لەچــاو ناوچەکانــی دیکــە، هیوادارین حکومەت هــاوکاری خاوەن 
ئــاژەڵ و جوتیارانی ســنوری گەرمیان بکات«. بەختیار ئەحمه‌د، 
لێپرســراوی ســامانی ئاژەڵ لە به‌ڕێوبەرایەتی گشــتی کشتوکاڵی 

گەرمیان وای وت.
هاوکات شــادیە حسێن، بەڕێوبەری گشتی کشــتوکاڵی گەرمیان، 
دەڵێت: بەپێی پێشبینیەکانمان لەماوەی پێج ساڵی رابردودا زیاتر 
لە )700( هەزار سەر ئاژەڵ لە گەرمیاندا هەبوە، بەڵام بۆ ئەمساڵ 

لەنێوان )500-550( هەزار سەر ئاژەڵ دەخەمڵێنرێت.

5. کەمبونەوەی لەوەڕگا

ئەو وشکەســاڵی و کەم بارانیەی لەماوەی چەند ساڵێکی رابردودا 
روبــەڕوی ناوچــەی گەرمیان بوەتەوە، بەشــێوەیەکی راســتەوخۆ 
کاریگــەری کردوەتە ســەر خاکــی ناوچەکە ، بەڕای شــارەزایانی 
بواری ژینگە، بەدەرکەوتنی نیشانەکان ئاماژەی بۆ بەرەو بەبیابان 

بون چون.
بەرهەم ســاڵح، بەکالۆریۆس لە زانســتەکانی ژینگە و لێپرسراوی 
هۆبــەی گۆرانی کەشــوهەوا و ژینگەی سروشــتی لــه‌ فەرمانگەی 
ژینگــەی گه‌رمیــان، دەڵێــت: رودانــی دیاردەکانــی وشکەســاڵی 
لەماوەی چەند ساڵێکی کەمدا کە هەندێک جار رێژەکەی کەم بوە 
و هەندێکجاریش زۆر، بەتایبەتی ئەگەر وشکەســاڵییەکە ســەختر 
بوبێت سەرجەم سێکتەرەکانی گرتوەتەوە، ئه‌مه‌ش کاریگەرییەکی 
خراپ دەکاتە ســەر پێکهاتە ژینگەییەکانی )زەوی، کشــتوکاڵ و 

ئاو( هەیە.
دەشــڵێت: ئەو هۆکارە سروشــتیانەی بونەتەهــۆی بەدەرکەوتنی 
بەبیابانبــون لەم ناوچەیەدا، رودانــی تێکچونی خاکە لە ئەنجامی 
نەبونی شێ بۆ ماوەیەکی زۆر، كه‌ ئه‌مه‌ش رزینی خاکی لێدەکەوێتەوە 
»لەم چەند ســاڵەدا لە هەندێک شــوێن پێدەچێــت رویدابێت بەم 
هۆیــەوە گژوگیای تیادا ســەوزنابێت و خاکەکە وردەوردە توشــی 
راماڵین دەبێت، بەهۆی بایەکی کەم تۆز و خۆڵێکی زۆر هەڵدەکات 

کە لە ئێستادا روبەڕومان بوەتەوە.
ئاماژە بەوەشدەکات: هەمو ئەم هۆکارانە وادەکات خاکی ناوچەکە 
بەتایبەتی ناوچە گەرمەکان وەک گه‌رمیان و به‌تایبه‌تیش خواروی 

گەرمیان، بەرەو بەبیابانبون هەنگاودەنێت. 
هاوکات خالد سلێمان، رۆژنامەنوس و راهێنه‌رى بوارى رۆژنامه‌وانیی 
ژینگەیــی، دەڵێت: هۆکاری ســەرەکی بەبیابانبــون کەمی رێژەی 
دابارینــە، ئەم کەمی دابارینەش دەرئەنجامە خراپەکانی لە ســەر 
خــاک چەندین رەنگدانەوەی هەیە، لەوانــە: بونی ژمارەیەکی زۆر 
مەڕومــاڵات کە پێویســتییان بە خۆراکە، ئەمــەش کاریگەریی زۆر 

دەکاتە سەر روتەڵکردنی خاک.
دەشــڵێت: لە ئەنجامی وشــکبونی خــاک کە هۆکارە بــۆ نەمانی 
شێ، کاردەکاتە سەر سیستەمی وردیلەکانی خاک کە سەرچاوەی 
بەپیتــی خاکن، ئەمەش وادەکات خاکــی ناوچەکە چیتر بەکەڵک 

نەیەت بۆ کشتوکاڵکردن.
جەختی لەوەشکردەوە: یەکێک لەو شوێنانەی مه‌ترسی له‌سه‌ره‌ بۆ 

بەبیابانبون، گەرمیانە.
رونیكرده‌وه‌: بەبیابانبون مەبەســت ئەوەنیە شــوێنک تەختایی و 
تەنهــا لــم بێت، به‌ڵكو کاتێک تەنانەت تەپۆڵکە و دۆڵەکان و چیا 
نزمەکان توشی بێ بارانی دەبن و وشکبونی خاکی لێدەکەوێتەوە، 
بەو وشکبونه‌ خاک روپۆشی روەکی نامێنێت، بە نەمانی روپۆشی 

روەکییش خەسڵەتی بیابان وەردەگرێت.
بۆ روبەڕوبونەوەی دیاردەی بەبیابانبون ئەو رێگاچارانەی پێویستە 
بگیرێتەبەر پێویستی بە هەوڵی پێکەوەییە لە رێگەی مامەڵەکردنی 

هۆشیارانەوە.
خالد سلێمان، دەڵێت: چارەسەرێکی سحری نییە بۆبەرەنگاربونەوەی 
بەبیابانبــون، بەڵام ئەو رێژەی دابارینەی کە هەیە بەشــێوەیەکی 
بــەردەوام بەکاربهێنرێــت و ئاوی ژێرزەوی دەســتی پێوەبگیرێت، 
چونکــە ئــاوی ژێــرزەوی کاریگەرییەکی زۆری هەیە بــۆ مانەوەی 
شێ لە خاکدا، بە نەمانی ئاوی ژێر زەوی شێ کەمدەبێتەوە لەناو 

خاکدا.
ئاماژەش بەوەدەکات: پێویســتە  حکومەت و کۆمەڵگەی مەدەنی 
و جوتیــاران بە لێزانییەوە مامەڵە لەگــەڵ ئاوی ژێر زەوی بکەن، 
كار بــۆ گلدانــەوەی ئاو بەشــێوەیەکی بەرنامە بۆ دارێــژراو و به‌ 

بەردەوامی بكه‌ن.
»داوای زیادکردنــی رێــژەی ســەوزایمان کردوە، بەهــۆی ئەوەی 
ناوچەی گەرمیان کاریگەری وشکەساڵی ناوچەکانی خواروی عێراقی 
لەســەرە، هەڵکردنــی تۆز و خۆڵ و با لە ســەر ناوچەکە بەزەقی 
دەردەکەوێت، ئەرکی حکومەتە کاری جدی لەســەر دروســتکردنی 
پشــتێنەی ســەوزایی بکاتەوە بەتایبەتی لە وشــوێنانەی کە رێگر 
دەبێــت لــە هاتنی تۆز و خۆڵ بۆ ناو ســەنتەری شــار«. بەرهەم 
ســاڵح، بەکالۆریۆس لە زانســتەکانی ژینگە و لێپرســراوی هۆبەی 
گۆرانی کەشــوهەوا و ژینگەی سروشــتی لــە فەرمانگەی ژینگەی 

گه‌رمیان، وای وت.
لە بەرامبەردا خالد ســلێمان، جەخت لــەوە دەکاتەوە: یەکێک لە 
فاکتەرە گرنگەکانی پاراســتنی خاک  و کۆی سیستەمی ژینگەیی 
زیادکردنــی رێــژەی ســەوزاییە، ئاودانیان بەرێگــەی دڵۆپەکردن، 
گرنگیدان بە ناشتنی ئەو روەکانەی بەرگەی بارودۆخی کەشوهەوای 

گەرمی ناوچەکە دەگرن.

7. بە بیابانبون

تابلۆیەکی شێوەکار: گوڵاڵە حەمید کە گوزارشت لە وشکەساڵیی دەکات و لەنێو بەنداوی باوەشاسوار لە کفری دایناوە پاش 
وشکبونی بەنداوەکە لە ساڵی ٢٠٢١



به‌شىدوەم: ده‌ره‌نجام و راسپارده‌كان

1. وشكه‌ســـاڵیی بوه‌تـــه‌ مه‌ترســـیه‌كى گـــه‌وره‌ له‌ســـه‌ر ژینگـــه‌ و ژیانـــى ناوچـــه‌ى گه‌رمیـــان، به‌شـــێوه‌یه‌ك له‌مـــاوه‌ى 5 
ســـاڵدا 3 جـــار وشكه‌ســـاڵیی رویداوه‌.

2. ئـــه‌م حاڵه‌تانـــه‌ كێشـــه‌ و لێكه‌وتـــه‌ى جیاوازى دروســـتكردوه‌ له‌ســـه‌ر كـــۆی ژیانى ناوچه‌كـــه‌، ئیتر چ لـــه‌ روى ژینگه‌ و 
دابینكردنـــى ئـــاوه‌وه‌ بێـــت، یـــان لـــه‌ روى لێكه‌وته‌ و زیانـــى ئابـــوری له‌نمونـــه‌ى له‌ناوبـــردن و كه‌مكردنـــه‌وه‌ى به‌رهه‌مى 

كشـــتوكاڵ و ســـامانى ئاژه‌ڵه‌وه‌.

3. لـــه‌ روى كشـــتوكاڵییه‌وه‌ بوه‌تـــه‌ هـــۆی له‌ناوبردنـــى به‌رهه‌مـــى كشـــتوكاڵیی، یاخود نه‌بونـــى به‌رهه‌می بـــاش، ئیتر چ 
لـــه‌ روى بـــڕ و چ لـــه‌ روى كوالێتییـــه‌وه‌، به‌شـــێوه‌یه‌ك به‌رهه‌مـــى كشـــتوكاڵی )دانه‌وێڵـــه‌( بـــۆ وه‌رزێكى وه‌كو ئه‌مســـاڵ 

)2024-2025( پێشـــبینی ســـه‌روى 100 هـــه‌زار تـــه‌ن به‌رهـــه‌م كرابو، كه‌چـــى 40 هه‌زار تـــه‌ن دوراوه‌ته‌وه‌.

4. لـــه‌ روى ئاژه‌ڵدارییـــه‌وه‌ بوه‌تـــه‌ هـــۆی كه‌مبونـــه‌وه‌ى پـــاوان و گژوگیای سروشـــتى كه‌ ســـه‌رچاوه‌ى ســـه‌ره‌كیی ئالیكی 
ئاژه‌ڵانـــن، ئه‌مـــه‌ش واده‌كات ئاژه‌ڵـــی ناوچه‌كـــه‌ كـــه‌م بكـــه‌ن چ به‌هـــۆی له‌ناوچونیـــان یاخـــود به‌هـــۆی فرۆشـــتنیان به‌ 

ناچـــارى یان گواســـتنه‌وه‌یان بـــۆ ناوچه‌ى دیكـــه‌ بـــۆ له‌وه‌ڕاندنیان.

5. له‌ڕوى نه‌خۆشـــی و ئافاتیشـــه‌وه‌ رۆڵی هه‌بوه‌ له‌ زیادبونى نه‌خۆشی كشتوكاڵی و ئاژه‌ڵى.

6. دوباره‌بونـــه‌وه‌ى حاڵه‌تـــه‌كان و نه‌بونـــى هیـــچ گه‌ره‌نتییـــه‌ك بۆ هه‌مدیـــس دوباره‌نه‌بونه‌وه‌یـــان له‌ داهاتـــودا، واده‌كات 
چاره‌نوســـی ئـــه‌م ناوچه‌یـــه‌ بخاته‌ ژێر مه‌ترســـی و دودڵییه‌كـــى زۆره‌وه‌، لانیكـــه‌م له‌ بـــوارى كشـــتوكاڵ و ئاژه‌ڵدارییه‌وه‌.

7. ئه‌مـــه‌ش به‌پێـــی پێـــدراوه‌كان دوباره‌بونـــه‌وه‌ى ئه‌م حاڵه‌تـــه‌ وایكردوه‌ ناوچه‌كـــه‌ له‌ژێر مه‌ترســـی بـــه‌ بیابانبوندا بێت، 
لـــه‌ زۆربونـــى زه‌وی روته‌نى و كه‌مبونه‌وه‌ى زه‌وی شـــیاو بـــۆ چاندنى كشـــتوكاڵییدا ده‌رده‌كه‌وێت.

8. به‌هـــۆی ئـــه‌م حاڵه‌تـــه‌وه‌، ئاوی ژێـــرزه‌وی زیانى پێگه‌یشـــتوه‌، بـــه‌وه‌ى له‌لایه‌ك ئاســـته‌كه‌ى كه‌مبوه‌تـــه‌وه‌، له‌لایه‌كیش 
ده‌بێتـــه‌ هـــۆی زیاتربونـــى پشتبه‌ســـتن بـــه‌ ئاوی ژێـــرزه‌وی، كه‌ ئه‌مـــه‌ش بۆ بانـــه‌ڕۆژ كاریگه‌ریـــی و لێكه‌وتـــه‌ى خراپتری 

ه‌بێت. د

9. وشكه‌ســـاڵی بوه‌تـــه‌ مایـــه‌ى دروســـتكردنى مه‌ترســـی له‌ســـه‌ر ژیانـــى گوندنشـــینان كـــه‌ خۆی لـــه‌ ســـاڵانى رابردودا 
ژماره‌یـــان زۆر كه‌مبوه‌تـــه‌وه‌، به‌وهۆیـــه‌ى بێبـــه‌ش بون له‌ ســـه‌رچاوه‌ى ئـــاو و به‌تایبه‌تى لـــه‌ وه‌رزه‌ گه‌رمه‌كانـــدا روبه‌ڕوى 

كێشـــه‌ى زۆر ده‌بنه‌وه‌ لـــه‌ ده‌ستڕاگه‌یشـــتنیان به‌ ســـه‌رچاوه‌ى ئـــاوى خواردنه‌وه‌.

10. ئاســـتى به‌ده‌مه‌وه‌هاتنـــى حكومـــه‌ت بـــۆ ئه‌م پرســـه‌ لاوازه‌، به‌شـــێوه‌یه‌ك جوتیار و ئاژه‌ڵـــداران به‌ته‌نیـــا به‌جێهێڵراون 
و هـــه‌ر خۆیـــان ده‌بێت بارگرانـــى زیانه‌كان له‌ ئه‌ســـتۆ بگـــرن. ئه‌گه‌رچی حكومـــه‌ت هه‌ندێك هه‌نـــگاوى هه‌بـــوه‌ به‌تایبه‌تى 

به‌ هـــاوكاری و پاڵپشـــتی رێكخراوه‌كان، به‌ڵام ســـنوردار و رێژه‌یین.

7

* ستافى یه‌كه‌ى چاودێرى حكومه‌تى خۆجێی گه‌رمیان:
1. زریان محه‌مه‌د
2. پەرژین کامەران

 بۆ په‌یوه‌ندى
 07701923662 - 07740878153
 Radiodeng@yahoo.com

 yakaychawderigarmyan@gmail.com
www.radiodeng.net

له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌

یه‌كه‌یه‌كــى رۆژنامه‌وانى و به‌دواداچونى تایبه‌تى رادیۆی ده‌نگه‌ به‌ 
 )NED( پاڵپشــتی سندوقی نیشتمانى بۆ دیموكراسی ئه‌مریكی
ساڵی 2017 دامه‌زراوه‌، كارى چاودێرییكردنى حكومه‌تى خۆجێیی 

گه‌رمیــان ئه‌نجــام ده‌دات به‌مه‌به‌ســتى پــه‌ره‌دان به‌كاره‌كانیان و 
هه‌روه‌هــا بــره‌ودان به‌ پرۆســه‌ى چاودێرییكردن و شــه‌فافیه‌ت و 
پته‌وكردنى په‌یوه‌ندیی نێوان هاوڵاتى و ده‌ســه‌ڵات و دروستكردنى 
لێكتێگه‌یشتنێكى باشتر بۆ په‌ره‌دانى زیاتر به‌ خزمه‌تگوزاریه‌كان.

یه‌كه‌م: ده‌ره‌نجام

1. ده‌بێـــت حكومـــه‌ت پرســـی وشكه‌ســـاڵی بـــه‌ هه‌ند وه‌ربگرێـــت، نه‌ك ئـــه‌وه‌ى چاوه‌ڕێی زیاتر بـــكات، هه‌مو پێـــدراوه‌كان 
بـــۆ ئـــه‌وه‌ ده‌چـــن كـــه‌ وشكه‌ســـاڵی بوه‌تـــه‌ ئاله‌نگارییه‌كى گه‌وره‌ لـــه‌ گه‌رمیـــان و نابێت لـــه‌وه‌ زیاتر پشـــتگوێ بخرێت.

له‌مـــڕوه‌وه‌ پێشـــنیاز بـــۆ لایه‌نـــه‌ په‌یوه‌ندیـــداره‌كان ده‌كه‌یـــن، له‌ ئاســـتى هه‌رێـــم دا )پارله‌مانـــى كوردســـتان، حكومه‌تى 
هه‌رێـــم، وه‌زاره‌تـــى كشـــتوكاڵ، ده‌ســـته‌ى ژینگـــه‌، وه‌زاره‌تى شـــاره‌وانى(، له‌ ئاســـتى ناوچه‌ییشـــدا )ئیـــداره‌ى گه‌رمیان، 
به‌ڕێوبه‌رایه‌تـــى گشـــتى كشـــتوكاڵی گه‌رمیـــان، به‌ڕێوبه‌رایه‌تى ئـــاوی ده‌وروبه‌رى گه‌رمیـــان، به‌ڕێوبه‌رایه‌تى ئـــاوی ژێرزه‌وی 
به‌ڕێوبه‌رایه‌تـــى  گه‌رمیـــان،  ڤێتێرنه‌ریـــی  به‌ڕێوبه‌رایه‌تـــى  گه‌رمیـــان،  پاوانـــى  و  دارســـتان  به‌ڕێوبه‌رایه‌تـــى  گه‌رمیـــان، 
ئاودێریـــی گه‌رمیـــان و فه‌رمانگـــه‌ى ژینگـــه‌ى گه‌رمیـــان( له‌گـــه‌ڵ هـــه‌ر وه‌زاره‌ت و ده‌ســـته‌ و به‌ڕێوبه‌رایه‌تییه‌كـــى دیكـــه‌ 
كـــه‌ په‌یوه‌ندیـــدار بێـــت به‌م پرســـه‌، كۆنفرانســـێك ئه‌نجـــام بده‌ن و كه‌ســـانى شـــاره‌زا و پســـپۆڕ و خاوه‌ن دیـــد و روئیا 
بانگهێشـــت بكرێـــن بـــۆ ئـــه‌وه‌ى تاوتوێی ئـــه‌م مه‌ترســـییه‌ بكرێـــت و كۆمه‌ڵێـــك ده‌ره‌نجام و راســـپارده‌ بـــۆ مامه‌ڵه‌كردن 

بكرێت. گه‌ڵاڵـــه‌  له‌گه‌ڵیـــدا 
2. پێشـــنیاز ده‌كه‌یـــن له‌ســـه‌ر ئاســـتى ئیـــداره‌ى گه‌رمیـــان، ئه‌نجومـــه‌ن یـــان بۆردێـــك بـــۆ وشكه‌ســـاڵی پێكبهێنرێـــت، 
كارى ئـــه‌م بـــۆرده‌ بریتـــی بێـــت له‌ به‌دواداچـــون كردن بـــۆ ئه‌م پرســـه‌، به‌شـــێوه‌یه‌ك پێشـــتر پلانـــه‌كان ئاماده‌بكات بۆ 

روبه‌ڕوبونـــه‌وه‌ى و دواتریـــش زیـــان و لێكه‌وتـــه‌كان بـــه‌ وردیی راپـــۆرت بكات.
3. هه‌مـــان پێشـــنیاز ده‌كه‌یـــن بـــۆ پێكهێنانـــى بۆردێـــك به‌مه‌به‌ســـتى به‌دواداچونى پرســـی بـــه‌ بیابانبـــون، چونكه‌ هه‌مو 
پێـــدراوه‌كان جه‌خـــت له‌وه‌ده‌كه‌نـــه‌وه‌ ناوچـــه‌ى گه‌رمیـــان به‌ تـــه‌واوى یان به‌رێژه‌یی توشـــی بـــه‌ بیابانبون ده‌بێـــت ئه‌گه‌ر 
هه‌نـــگاوی پێویســـتی بـــۆ نه‌گیرێته‌بـــه‌ر. بـــۆ ئـــه‌م مه‌به‌ســـته‌ بونـــى بۆردێـــك كـــه‌ به‌دواداچون بۆ ئـــه‌م پرســـه‌ بكات و 

به‌رنامـــه‌ی پێویســـت بـــۆ روبه‌ڕوبونـــه‌وه‌ى دابنێت، بـــه‌ گرنگ و پێویســـت ده‌زانین.
4. هانـــى هـــه‌ردو زانكـــۆ حكومییه‌كانى ســـنورى گه‌رمیان )زانكـــۆی گه‌رمیان و زانكـــۆی پۆلیته‌كنیكـــی گه‌رمیان( ده‌ده‌ین 
كـــه‌ كارى زانســـتى بكـــه‌ن و هاوكاریی حكومه‌ت بكه‌ن له‌ دانانى پلان و ســـتراتیژ بۆ روبه‌ڕوبونه‌وه‌ى پرســـی وشكه‌ســـاڵیی، 
به‌تایبه‌تـــى كـــه‌ هـــه‌ردو زانكۆكـــه‌ كه‌ســـانى ئه‌كادیمـــی بـــه‌ ئه‌زمونیان له‌بـــاره‌ى پرســـه‌ ژینگه‌یـــی و كشـــتوكاڵییه‌كانه‌وه‌ 

یه‌. ا تێد
5. پرســـی ئـــاو و مامه‌ڵه‌كـــردن له‌گـــه‌ڵ ئـــاو، پرســـێكى یه‌كجار گرنـــگ و هه‌ســـتیاره‌ و راســـته‌وخۆ په‌یوه‌ندیـــی هه‌یه‌ به‌ 
پرســـی وشكه‌ســـاڵییه‌وه‌، بـــه‌ڵام له‌ ئـــه‌رزی واقیعدا هیـــچ هه‌نگاوێكـــى جیدی ئه‌وتـــۆ نابینرێـــت. به‌هه‌ده‌ردانێكـــى یه‌كجار 

زۆر لـــه‌ ئـــاوى ناوچه‌كـــه‌دا هه‌یـــه‌، به‌شـــێكى زۆری ئـــه‌م به‌هه‌ده‌ردانانه‌ش ئـــاوی ژێرزه‌ویین.
پێویســـته‌ حكومـــه‌ت ئـــه‌م بابه‌ته‌ بـــه‌ هه‌ند وه‌ربگرێـــت، رێگری بكات لـــه‌ به‌هـــه‌ده‌ردان، به‌كارهێنانى ئـــاوی ژێرزه‌وی رێك 
بخاتـــه‌وه‌ و ســـنورداری بـــكات و به‌پێـــی پێـــوه‌رى زانســـتى مامه‌ڵـــه‌ى له‌گه‌ڵـــدا بـــكات، نه‌ك بـــه‌م بێســـه‌روبه‌رییه‌ى كه‌ 

هه‌یه‌.
6. بـــه‌ ده‌ستخۆشـــییه‌وه‌ هه‌ندێـــك هه‌نـــگاو گیراونه‌ته‌بـــه‌ر بـــۆ مامه‌ڵه‌كـــردن له‌گـــه‌ڵ وشكه‌ســـاڵیی ئه‌گه‌رچـــی بچـــوك و 
ســـه‌ره‌تایین، بـــه‌ڵام ســـود و لێكه‌وتـــه‌ی باشـــیان هه‌بـــوه‌، له‌نمونـــه‌ى به‌رهه‌مهێنانـــى بنه‌تـــۆی نـــوێ كه‌ زیاتـــر به‌رگه‌ى 
كه‌مئاویـــی و وشكه‌ســـاڵیی ده‌گرێـــت، له‌گـــه‌ڵ به‌كارهێنانـــى ئامێـــری جوتكردنى نوێ كـــه‌ به‌هۆیه‌وه‌ دانه‌وێڵـــه‌ كه‌متر ئاوى 
پێویســـت ده‌بێـــت. ئـــه‌م كارانه‌ كـــه‌ له‌لایـــه‌ن به‌ڕێوبه‌رایه‌تى گشـــتى كشـــتوكاڵه‌وه‌ و هه‌ندێكـــى به‌هـــاوكاری رێكخراوه‌كان 
كـــراوه‌، ده‌ره‌نجامـــى باشـــیان هه‌بوه‌، بۆیه‌ پێویســـته‌ گشـــتاندنى بـــۆ بكرێت و بـــره‌وى زیاتریان پێبدرێت، بـــۆ ئه‌وه‌ى هه‌م 
كشـــتوكاڵی ســـنوره‌كه‌ به‌رهه‌مـــى زیاد بـــكات، هه‌میـــش پارێـــزگاری لـــه‌ به‌هه‌ده‌ردانى داهاتى ئـــاوی ناوچه‌كـــه‌ بكرێت.

7. ئه‌گه‌رچـــی له‌ماوه‌كانـــى رابـــردودا ژماره‌یـــه‌ك پۆند دروســـتكراون، بـــه‌ڵام ناوچه‌كه‌ زیاتر  لـــه‌وه‌ى هه‌یه‌ پێویســـتی به‌ 
رێـــگاى كۆكردنـــه‌وه‌ى بـــاران و داهاتـــى ئـــاوه‌، ئیتر چی به‌ دروســـتكردنى به‌نـــداو بێت یـــان پۆند یاخود گۆمـــاوی بچوك 

و هاوشـــێوه‌كانى.
هانـــى حكومـــه‌ت ده‌ده‌یـــن كه‌ له‌مـــڕوه‌وه‌ هه‌نگاوى جیـــدی هه‌ڵهێنێت، بشـــتوانێت كه‌رتـــى تایبه‌ت تێكه‌ڵ به‌م بـــواره‌ بكات 
و وابـــكات ئه‌وانیـــش پـــرۆژه‌ى هاوشـــێوه‌ بونیـــاد بنێـــن به‌تایبه‌تى بـــۆ پـــرۆژه‌ كشـــتوكاڵی و ئاژه‌ڵدارییـــه‌كان، بۆ ئه‌وه‌ى 

هه‌مـــو هه‌وڵێـــك بدرێت بـــۆ گلدانه‌وه‌ى ئـــاوی زیاتر و پاراســـتنى ئه‌و داهاتـــه‌ ئاوییانه‌.
8. بونـــى هاوكاریـــی دارایـــی و قـــه‌رز و دابینكردنى بنه‌تۆ و پێداویســـتی دیكه‌ بـــۆ جوتیاران و ئاژه‌ڵـــداران زۆر گرنگه‌، بۆ 
ئـــه‌وه‌ى بتوانـــن له‌ســـه‌ر پێـــی خۆیـــان بوه‌ســـتن و له‌كاتـــى زیانپێگه‌یاندنیان به‌هـــۆی وشكه‌ســـاڵییه‌وه‌ مایه‌پـــوچ نه‌بن و 
بتوانـــن جارێكـــى تر ده‌ســـت بـــه‌ كشـــتوكاڵ و ئاژه‌ڵداریی بكه‌نـــه‌وه‌. له‌مڕوه‌شـــه‌وه‌ گرنگه‌ له‌گـــه‌ڵ بانكه‌ ئه‌هلییه‌كانیشـــدا 

رێكه‌وتـــن بكرێـــت و به‌شـــێك لـــه‌ وه‌به‌رهێنانه‌كانیان له‌ بوارى كشـــتوكاڵیی و قـــه‌رزى كشـــتوكاڵییدا بێت.
9. هه‌ندێـــك لـــه‌ جوتیـــاران رێگاى نوێـــی كشـــتوكاڵییان گرتوه‌ته‌بـــه‌ر بـــۆ كه‌مكردنـــه‌وه‌ى كاریگه‌رییه‌كانى وشكه‌ســـاڵیی، 
له‌نمونـــه‌ى دانانـــى سیســـته‌مى دڵۆپـــه‌ »قه‌تـــره‌« و ئاوپرژانـــدن »مه‌ره‌شـــه‌«. گرنگه‌ بره‌و بـــه‌م رێگا به‌دیلانـــه‌ بدرێت، 
بـــه‌ڵام لـــه‌وه‌ش گرنگتـــر چاودێریی بكرێـــن و به‌رێگاى پیشـــه‌یی و زانســـتی بكرێن، به‌شـــێوه‌یه‌ك نه‌بنه‌ هـــۆی زیانگه‌یاندنی 

زۆر بـــه‌ داهاتى ئاویـــی و به‌تایبه‌تى ئـــاوی ژێرزه‌وی.
10. پاوانـــه‌كان بڕبـــڕه‌ى پشـــتى ئاژه‌ڵدارییـــن له‌ناوچه‌كـــه‌، بۆیـــه‌ گرنگـــه‌ له‌لایه‌كـــه‌وه‌ پارێزگارییـــان لێبكرێـــت و رێگه‌ به‌ 
كێـــان و به‌كارهێنانیـــان نه‌درێـــت، له‌لایه‌كـــى دیكه‌وه‌ بتوانرێـــت بنه‌تـــۆوی ئه‌وتۆ بچێنرێت كه‌ به‌ســـودبن بۆ كشـــتوكاڵ و 
زۆرتـــر پێبگـــه‌ن و زياتـــر به‌رگه‌ى وشكه‌ســـاڵیی بگـــرن، ئه‌مه‌ له‌پاڵ به‌رده‌وامبون له‌ پرۆســـه‌ى ده‌رمانڕشـــتن به‌مه‌به‌ســـتى 

قه‌ڵاچۆكردنـــى مێـــرو و گه‌نه‌ى زیانبه‌خـــش و گوێزه‌ره‌وه‌ى نه‌خۆشـــیی.

دوه‌م: راسپارده‌كان


